
				এই পাতাটির মুদ্রণ সংশোধন করা প্রয়োজন। 
[ ৬৯ }
বৃদ্ধ ব্ৰাহ্মণকে দুঃখ দিয়া কি ফল হইবে ? দয়া করিয়া এই বালকটির জীবনদান কর। অন্য যাহা কিছু খাইতে ইচ্ছা কর তাহাই আনিয়া দিব। ইহাকে পরিত্যাগ কর।” সিংহ আমার ঈদৃশ কাতরোক্তি শ্রবণে দয়া করিয়া বলিল “যদি তুমি এই রাজ্যের রাজার অদ্ধাঙ্গ আনিয়া দিতে পার তাহা হইলে আমি
এই বালককে পরিত্যাগ করিতে পারি।” আমি তাঁহাই হইবে বলিয়া প্ৰতিজ্ঞা করায় निरङ বালকটিকে পরিত্যাগ করিয়াছে {
অতএব সম্প্রতি আমাকে অকাতরে অৰ্দ্ধাঙ্গ প্ৰদান করতঃ
আপনাকে ও আমাকে প্ৰতিজ্ঞা হইতে উদ্ধার করিয়া অক্ষযা
যশঃ 'ও ধৰ্ম্ম লাভ কর।’
রাজা এই কথা শ্রবণ করিয়া সহৰ্ষে বলিয়া উঠিলেন ---“আহে ; “পরোপকারায় বহন্তি নাস্থ্যঃ পরোপকারায় দুহন্তি গাবঃ । পরোপকারায় ফলন্তি বৃক্ষাঃ পরোপকারায় শরীরমেতৎ ৷”
অদ্য আমার সুপ্ৰভাত । অদ্য হউক, কল্য হউক। এ শরীরের পতন অবশ্যম্ভাবী | পতনের পর ইহা ভস্ম অথবা কৃমিকীটে যে পরিণত হইবে ইহাও নিশ্চিত। অতএব ঈদৃশ অকিঞ্চিৎকর দেহ দানে যদি পরোপকার রূপ পবিত্র পুণ্যসঞ্চয় হয়, তাহা হইলে এতদপেক্ষা অধিক সৌভাগ্য আর কি হইতে পারে ? আপনি মনে কোন সন্দেহ করিবেন না । এই সমস্ত দেহ আপনাকে দান করিলাম। এখন আপনি ইহার যথেচ্ছ ব্যবহার করিতে পারেন।” ব্ৰাহ্মণ রাজার ধৈৰ্য্য পরীক্ষার জন্য আরও কিঞ্চিৎ অগ্রসর হইলেন । বলিলেন “হে ধৰ্ম্মবীর ! তোমার

